
ACTA  DA  SESIÓN  DO  TRIBUNAL  DE  SELECCIÓN  DESIGNADO  PARA  O  PROCESO 
SELECTIVO BOLSA DE EMPREGO PARA A COBERTURA CON CARÁCTER TEMPORAL 
DE PRAZAS DE  TÉCNICOS/AS A1.

SESIÓN 10/12/2025

Presidenta María López Docampo 

Vogais Severino Abalo Chouza

Dalmiro Núñez Méndez (asiste á sesión por medio de vídeo conferencia)

Jaime López García (asiste á sesión por medio de vídeo conferencia)

Secretaria María Mariño Poza

Na Sala de Xuntas da Casa Consistorial do Concello de Boiro sendo as 08:55 horas do día 10 de 
decembro de 2025, reúnese o Tribunal de Selección nomeado por Resolución da Alcaldía de data 
14/11/2025, encargado de realizar o proceso selectivo para a confección dunha  bolsa de emprego 
de técnicos/as A1. 

As bases reguladoras e convocatoria deste proceso de selección foron aprobadas por Resolución da 
Alcaldía de data de 03/10/2025 e publicadas no Boletín Oficial da Provincia da Coruña número 197, 
de 15/10/2025.

O obxecto desta sesión é a resolución das alegacións presentadas ao primeiro exercicio, outorgar as 
puntuacións finais e propoñer bolsa de emprego. 

1.- ALEGACIÓNS PRESENTADAS:

Constan presentados en tempo e forma dous escritos de alegacións:

1. Inés Rey Pampín presenta alegacións ás preguntas 44, 45, 47, 48, 49, 54, 78 e 83, e tamén  
solicita copia da súa folla de respostas.

2.José Luís González Cardalda solicita que se revise o número de respostas acertadas, falladas e 
de respostas en branco.

2.- RESOLUCIÓN DE ALEGACIÓNS: 

2.1. ALEGACIÓNS FORMULADAS POR INÉS REY PAMPIN:

2.1.1.- ALEGACIÓN SOBRE A PREGUNTA 44: A aspirante considera que o tribunal debe sinalar 

como correcta a resposta a) e non a d).

Argumenta a súa pretensión en que a Lei 40/2015 non consagra ningún dereito dereito a relacionarse  

coa administración por medios electrónicos senón a materializar este dereito.

A cuestión proposta polo tribunal é:

Que  normativa  legal  consagra  o  dereito  das  persoas  para  relacionarse  coa 

Administración por medios electrónicos:

a) A Lei 39/2015 do procedemento administrativo común.

b) A Lei 40/2015 de réxime xurídico do Sector Público.

c) A  Lei  39/2015  do  procedemento  administrativo  común  e  o  Real  Decreto  203/2021,  

Regulamento de actuación e funcionamento do sector público por medios electrónicos.

d) A Lei 39/2015 e a Lei 40/2015

O tribunal considera correcta a resposta d)

Contestación á alegación:

A Lei 39/2015, do 1 de outubro, do procedemento administrativo común das Administracións Públicas 

(LPACAP),  e  a  Lei  40/2015,  do  1  de  outubro,  de  réxime  xurídico  do  Sector  Público  (LRXSP),  

consagran o dereito  das persoas para relacionarse por  medios electrónicos coas administracións 

públicas, simplificando o acceso aos mesmos, e reforzan o emprego das tecnoloxías da información e  

as comunicacións (TIC) nas administracións públicas, tanto para mellorar a eficiencia da súa xestión 

como para potenciar e favorecer as relacións de colaboración e cooperación entre elas.

A pregunta non é sobre en que normativa se recolle o dereito das persoas para relacionarse coa 

Administración por medios electrónicos, senón onde se consagran eses dereitos. En ámbalas dúas 

leis  (LPACAP  e  a  LRXSPS)  regúlanse  os  dereitos  dos  cidadáns  e  o  correlativo  funcionamento 

electrónico  do  Sector  Público  (sede  electrónica,  portal  de  internet,  sistemas  de  identificación, 

intercambio electrónico, interoperabilidade, etcétera) e, polo tanto, consagran o dereito das persoas 

de relacionarse coa Administración por medios electrónicos.

Expresamente así o indica a exposición de motivos do Real Decreto 203/2021, do 30 de marzo polo  

que  se  aproba  o  Regulamento  de  actuación  e  funcionamento  do  sector  público  por  medios 

electrónicos ao sinalar no seu preámbulo:

A  Lei  39/2015,  do  1  de  outubro,  do  procedemento  administrativo  común  das 

Administracións Públicas, e a Lei 40/2015, do 1 de outubro, de réxime xurídico do Sector 

Público, consagran o dereito das persoas para relacionarse por medios electrónicos coas 

administracións públicas, simplificando o acceso aos mesmos, e reforzan o emprego das 

tecnoloxías da información e as comunicacións (TIC) nas administracións públicas, tanto 

para mellorar a eficiencia da súa xestión como para potenciar e favorecer as relacións de 

colaboración e cooperación entre elas...

Conclusión: O tribunal acorda por unanimidade desestimar a alegación.

2.1.2.- ALEGACIÓN SOBRE A PREGUNTA 45.  A aspirante considera que o tribunal debe sinalar 

como correcta a resposta a) e non a b).

Argumenta a súa pretensión en que a Lei 40/2015 non consagra ningún dereito dereito a relacionarse  

coa administración por medios electrónicos senón a materializar este dereito.

A cuestión proposta polo tribunal é:

No caso de que os interesados optasen por relacionarse coas Administracións 

Públicas a través de medios electrónicos, o artigo 10 da Lei 39/2015, do 1 de 

outubro, do procedemento administrativo común das Administracións Públicas, 

considera válidos a efectos de firma (sinale a opción INCORRECTA):

a) Sistemas de sinatura electrónica recoñecida ou cualificada e avanzada baseados en 

certificados electrónicos recoñecidos ou cualificados de sinatura electrónica expedidos 

por  prestadores  incluídos  na  “Lista  de  confianza  de  acreditadores  de  servizos  de 

certificación”.

b) Calquera outro sistema que as Administracións Públicas consideren válido, nos termos e 

condicións que se establezan.

c) Sistemas de selo electrónico recoñecido ou cualificado e de selo electrónico avanzado 

baseados en certificados electrónicos recoñecidos ou cualificados de selo electrónico 

incluídos na “Lista de confianza de prestadores de servizos de certificación”.

d) Sistemas de sinatura electrónica recoñecida ou cualificada e avanzada baseados en 

certificados electrónicos recoñecidos ou cualificados de sinatura electrónica expedidos 

por  prestadores  incluídos  na  “Lista  de  confianza  de  prestadores  de  servizos  de 

certificación”

O tribunal considera correcta a resposta b)

Contestación á alegación

A pregunta é sobre cal é a resposta incorrecta.

A resposta incorrecta é o suposto a) xa que é a única resposta incorrecta.

Conclusión:  O tribunal  acorda por  unanimidade estimar  a  alegación  presentada e dar  por 

correcta a resposta a).

2.2.3.- ALEGACIÓN SOBRE A PREGUNTA 47.  A aspirante considera que o tribunal debe sinalar 

como correcta a resposta b) e non a a).

Argumenta a súa pretensión no artigo 21.6 da Lei 39/2015 que di:

(...) O persoal ao servizo das Administracións Públicas que teña ao seu cargo o despacho dos asuntos, así 

como  os  titulares  dos  órganos  administrativos  competentes  para  instruír  e  resolver  son  directamente 

responsables,  no  ámbito  das  súas  competencias,  do  cumprimento da  obrigación  legal  de  ditar  resolución 

expresa en prazo.

O incumprimento da dita obriga dará lugar á esixencia de responsabilidade disciplinaria, sen prexuízo da que 

houbera lugar dacordo coa normativa aplicable.

A cuestión proposta polo tribunal é:

É un  dereito  do  administrado  o  que  a  Administración  dite  unha  resolución 

expresa en prazo e que implica que

a) O deber legal de resolver en fase de recurso administrativo non desaparece polo feito de 

que no pé de notificación do acto expreso recorrido se indique o réxime de impugnación 

en caso de falta de resolución en prazo

b) O seu incumprimento supón a transgresión das obrigacións profesionais do funcionario 

titular do órgano encargado de resolver o que xera a súa responsabilidade disciplinaria

c) Se  o  procedemento  se  iniciou  a  instancia  do  interesado,  a  transgresión  do  órgano 

administrativo do seu deber de resolver non implica que automaticamente de apliquen as 

regras do silencio administrativo

d) O  interesado  no  procedemento  esta  obrigado,  para  facer  efectivo  e  eficaz  o  acto 

presunto fronte á Administración, a solicitar unha certificación do acto presunto.

O tribunal considera correcta a resposta a)

Contestación á alegación

Non se da por válida a opción b) xa que faltan as notas de competencia e instrución ás que se refire o  

artigo 21.6 da Lei 39/2015 para determinar a responsabilidade disciplinaria; esta non se xera de xeito  

automático, tal e como plantexa a resposta senón que depende das circunstancias (suspensión ou 

ampliación do prazo, por exemplo).

Conclusión: O tribunal acorda por unanimidade desestimar a alegación.

2.1.4.- ALEGACIÓN SOBRE A PREGUNTA 48.  A aspirante  considera que o tribunal debe sinalar 

como correcta a resposta a) e non a b).

Argumenta a súa pretensión en que

(...)  si  la Administración  resuelve  de algunos  aspectos  derivados  del  expediente  estaría  incumpliendo ese 

aspecto  del  procedimiento  establecido  (concretamente  el  artículo  88  de  la Ley  39/2015),  pero  no  “total  y 

absolutamente”.  Por tanto, incurriría en anulabilidad por ser una infracción del  procedimiento administrativo 

(artículo 48). Por tanto la respuesta correcta sería la a) ”anulable” (...)

A cuestión proposta polo tribunal é:

Como  parte  do  deber  de  resolver,  a  Administración  está  obrigada  a 

pronunciarse sobre todos os aspectos derivados do expediente.  Esta 

obriga perfílase, non tanto como unha carga, canto como unha obriga en 

sentido  estrito  e  a  Administración  que  satisfai  a  carga  de  resolver 

expresamente,  asume  a  obriga  legal  de  facelo  na  súa  integridade. 

Atopámonos ante unha obriga normativamente imposta que, en caso de 

incumprimento,  podería  dar  lugar  a  considerar  o  acto  resolutorio 

expreso:

a) Anulable

b) Nulo

c) Viciado de irregularidade non invalidante

e) Todas as respostas son incorrectas

O tribunal considera correcta a resposta b)

Contestación á alegación

Se a Administración incumpre a súa obriga de pronunciarse sobre todos os aspectos derivados do  

expediente hurta ao interesado a resposta debida do expediente e esto pode xerar un suposto de 

nulidade  de  pleno  dereito,  un  vicio  de  anulabilidade  ou  incluso  unha  mera  irregularidade  non 

invalidante, en función das concretas situacións fácticas que se produzan en cada caso concreto.

Por conseguinte ningunha das respostas é correcta, polo que procede ANULAR a pregunta.

Conclusión:  O tribunal  acorda  por  unanimidade  anular  a  pregunta  48  e  incluír  a  primeira 

pregunta de reserva.

2,1,5.- ALEGACIÓN SOBRE A PREGUNTA 49.  A aspirante considera que o tribunal debe sinalar 

como correcta a resposta a) e non a b).

Argumenta a súa pretensión en que

(...)  La presunción de legalidad del  acto administrativo implica que el acto se presumirá válido y producirá 

efectos desde la fecha en que se dicte (artículo 39 de la Ley 39/2015). Ninguna respuesta de las ofrecidas es 

válida, por lo que la respuesta correcta es d)”todas as respostas son incorrectas”. Cabe destacar también que 

la respuesta b hace referencia a la carga de recurrir en sede judicial la resolución lo cual  es simplemente  

incorrecto porque no solo se da la vía judicial sino también la administrativa. La pregunta debe ser anulada o se 

debe alterar la respuesta válida (...)

A cuestión proposta polo tribunal é:

Que implica a presunción de legalidade do acto administrativo?

a) O desprazamento da carga da proba

b) A carga de recorrer en sede xudicial a resolución administrativa

c) A impugnación do acto administrativo ha de basearse na falta de proba dos feitos que 

serven de presuposto fáctico ao acto

d) Todas as respostas son incorrectas

O tribunal considera correcta a resposta b)

Contestación á alegación

Non se está preguntando a literalidade dun artigo senón as consecuencias xurídicas que implica a 

presunción de legalidade dun acto administrativo que supón a súa consideración como conforme a 

Dereito; isto significa que é unha presunción (legal) de certeza que impón a carga de recorrer ao 

interesado afectado polo acto, con independencia de que sexa en sede administrativa ou xudicial

É por tanto correcta a resposta proposta polo tribunal.

Conclusión: O tribunal acorda por unanimidade desestimar a alegación.

2.1.6.- ALEGACIÓN SOBRE A PREGUNTA 54. A aspirante considera que o tribunal debe anular a 

pregunta por ser confusa.

Argumenta a súa pretensión en que

(...) La pregunta refiere a la revisión de oficio como término general, pero también puede entenderse como las 

actuaciones referidas en el artículo 106 de la Ley 39/2015. En la primera interpretación la respuesta correcta sí  

es la a) como indica el tribunal, pero en la segunda sería la d)”todas as respostas son incorrectas”. La pregunta 

debe ser anulada (...)

A cuestión proposta polo tribunal é:

A revisión de oficio

a) A  revisión  de  oficio  constitúe  un  procedemento  excepcional  en  virtude  do  cal  a 

Administración, exercendo potestades privilexiadas de autotutela, pode en función dos 

supostos:  declarar  a nulidade dos seus propios actos sen necesidade de obter unha 

declaración; revogalos, igualmente sen título xudicial; ou declaralos lesivos e demandar a 

súa anulación en sede xudicial.

b) A natureza extraordinaria do procedemento de revisión esixe consideralo subsidiario dos 

instrumentos procedementais ordinarios de impugnación de actos administrativos;  por 

iso, é viable solicitar a nulidade se xa se utilizaron as canles procedementais ordinarios 

como é a xurisdición contencioso-administrativa e o proceso terminou con resolución 

xudicial firme

c) Basta calquera vicio xurídico dos previstas con carácter taxado na lexislación aplicable 

para apreciar a procedencia da revisión de oficio; esas causas que, doutra banda, son de 

interpretación  estrita  por  razón  do  carácter  excepcional  da  revisión  de  oficio  en 

ordenamento xurídico

d) Todas as respostas son incorrectas

O tribunal considera correcta a resposta a)

Contestación á alegación

Non se entende a alegación xa que a pregunta é clara e trata de averiguar se as persoas aspirantes  

teñen claro o concepto da revisión de oficio sen que en ningún momento faga referencia algunha ao 

artigo 106 da Lei 39/2015.

Conclusión: O tribunal acorda por unanimidade desestimar a alegación.

2.1.7.- ALEGACIÓN SOBRE A PREGUNTA 78.  A aspirante considera que a resposta é confusa e 

inválida e que o tribunal debe anular a pregunta ou alterar a resposta.

A Lei 11/2007, no seu artigo 3.g), define a violencia económica como:

“a privación intencionada de recursos necesarios para o benestar físico ou psíquico da muller e/ou  
das persoas menores ao seu cargo”.

A definición legal é ampla, e comprende tanto recursos propios da vítima como aqueles pertencentes 
á economía familiar ou compartida. En consecuencia, as condutas consistentes no control, limitación 
ou administración abusiva dos recursos económicos da unidade familiar poden constituír violencia 
económica, sempre que impliquen privación ou dependencia para a muller.

A opción c) da pregunta analizada recolle precisamente o:

 control polo agresor da economía propia ou familiar durante a relación,

 así como condutas tras a ruptura,

 e a súa posible tipificación como delitos contra os dereitos e deberes familiares,

elementos todos eles plenamente compatibles coa amplitude conceptual recollida no artigo 3 da Lei 
11/2007.

A opción a), sinalada pola persoa reclamante como única válida, resulta reducida e incompleta en 
relación coa normativa galega, ao circunscribir a violencia económica á “dominación do patrimonio da 
vítima durante a convivencia conxugal”. Esta formulación é contraria ao artigo 3 da Lei 11/2007, que  
non esixe convivencia nin vínculo matrimonial, podendo producirse a violencia económica:

 dentro da relación,

 fóra da convivencia,

 e tras a súa ruptura.

Á vista do exposto,

1. A  resposta  c) é  a  que  mellor  se  axusta  á  definición  e  alcance  da  violencia  económica 
segundo a Lei 11/2007 de Galicia.

2. Non  existe  erro  conceptual  nin  duplicidade  de  respostas  que  xustifique  a  anulación  da 
pregunta 78.

3. A interpretación realizada na reclamación non altera a validez da opción considerada correcta

Conclusión: O tribunal acorda por unanimidade desestimar a alegación.

2.1.8.- ALEGACIÓN SOBRE A PREGUNTA 83. A aspirante considera que a pregunta debe de ser 

anulada.

Argumenta a súa pretensión en que

(...) La información ofrecida por el enunciado es insuficiente para juzgar la situación.( ....) La cuestión relativa al  

máster no está relacionada con el principio de igualdad, bajo cualquier interpretación.

A cuestión proposta polo tribunal é:

Con base nos artigos 55 e 56 do TREBEP, unha entidade local convoca un proceso selectivo para o  
Subgrupo  A1 esixindo como requisito  “posuír  máster  universitario  relacionado con administración 
pública”.  Durante o proceso cuestiónase esta esixencia,  omitindo a súa valoración.  Que principio 
poderíase considerar vulnerado e que consecuencia xurídica tería?

a) Vulneración do principio de mérito; a consecuencia sería a repetición do exercicio afectado.

b)  Vulneración  do  principio  de  igualdade;  a  consecuencia  podería  ser  a  nulidade  de  toda  a 
convocatoria.

c)  Vulneración  do  principio  de  capacidade;  a  consecuencia  sería  a  exclusión  de  aspirantes  sen 
titulación de grao.

d) Vulneración do principio de publicidade; a consecuencia sería retrotraer actuacións ao momento 
previo ao exame.

O tribunal considera correcta a resposta b)

No caso exposto:

 A entidade local  esixe un máster universitario relacionado coa administración pública, 

requisito adicional ao legalmente previsto para o Subgrupo A1, onde en xeral é suficiente un 

título universitario de Grao ou equivalente.

 Durante  o  proceso,  cuestiónase  esta  esixencia,  resultando  evidente  que  o  principio 

conculcado  é o  principio  de igualdade xa  que posibles persoas candidatas  puideron  non 

achegar a súa solicitude por non estar en posesión do máster requirido para o acceso.

Conclusión: O tribunal acorda por unanimidade desestimar a alegación.

2.1.9.- A aspirante solicita copia do seu exame debido a que non lle coincide o seu resultado. 

Unha vez revisada a planilla entregada, obsérvase que existe un erro na corrección das preguntas 4, 

6, 7 e 8, figurando erróneas sendo correctas, polo que corresponde volver a puntuar esta proba.

2.2. ALEGACIÓN FORMULADA POR JOSE LUIS GONZÁLEZ CARDALDA: 

O aspirante  solicita que se revise o número de respostas acertadas,  falladas e de respostas en 

branco.

Unha vez revisada a planilla entregada, obsérvase que en vez de tres preguntas en branco como  

figura na corrección son cinco preguntas en branco, polo que corresponde volver  a puntuar  esta 

proba.

3.- PUNTUACIÓNS FINAIS.

Logo da resolución das alegacións, onde se acordou a rectificación da resposta da pregunta 45 (pasa 

a ser a opción a) a correcta) e a anulación da pregunta 48, compre volver a puntuar esta proba tipo  

test, incluíndo a primeira pregunta de reserva:

NOME ACERTOS FALLOS BRANCO PUNTUACIÓN

ALBA DEL RIO VIDAL 72 13 15 20,3

ANA MARGARITA LAMPON GUDE 35 34 31 7,1

ANA REY FERNANDEZ 41 48 11 7,5

ANDREA COLLAZO OUTEIRAL 43 44 13 8,5

CRISTINA CORES CES 32 47 21 4,9

FANNY MARIA FERNANDEZ LAGO 40 30 30 9

FATIMA MARIA GOMEZ CASAL 49 33 18 11,4

INES REY PAMPIN 73 22 5 19,7

IRIA CASAIS RIVAS 41 58 1 6,5

JAVIER TRIÑANES LOPEZ 37 16 47 9,5

JESUS MANUEL PINTOS CAPEANS 61 22 17 16,1

JOSE LUIS GONZALEZ CARDALDA 62 33 5 15,3

JOSE RAMON MIGUENS DIESTE 44 30 26 10,2

JOSE VICENTE PEREZ MILLAN 45 22 33 11,3

LARA JUANATEY BALDERRABANO 71 15 14 19,8

LIDIA SABORIDO PIÑEIRO 68 18 14 18,6

LORETO GARCIA GARCIA 46 34 20 10,4

MANUEL ROMERO FERREIROS 72 14 14 20,2

MANUELA BUGALLO FONTAN 61 31 8 15,2

MARIA DEL ROSARIO OTERO RODRIGUEZ 44 15 41 11,7

MARIA DOLORES VILLARES BALSA 45 22 33 11,3

MARIA JESUS REY VAZQUEZ 71 18 11 19,5

MARIA JOSE CONDE TOME 64 35 1 15,7

PABLO GESTO AREOSA 49 51 0 9,6

SILVIA MÍGUEZ PEREIRA 57 33 10 13,8

XIOMARA ERLINDA LAZO FUENTES 46 50 4 8,8

YENIFER ORDOÑEZ LAIÑO 51 44 5 10,9

4.- PROPOSTA DE BOLSA DE EMPREGO:

O tribunal por unanimidade acorda propoñer a seguinte bolsa de emprego de técnicos/as A1:

Nº DE 
ORDE

NOME PUNTUACIÓN

1 ALBA DEL RIO VIDAL 20,3

2 MANUEL ROMERO FERREIROS 20,2

3 LARA JUANATEY BALDERRABANO 19,8

4 INES REY PAMPIN 19,7

5 MARIA JESUS REY VAZQUEZ 19,5

6 LIDIA SABORIDO PIÑEIRO 18,6

7 JESUS MANUEL PINTOS CAPEANS 16,1

8 MARIA JOSE CONDE TOME 15,7

9 JOSE LUIS GONZALEZ CARDALDA 15,3

10 MANUELA BUGALLO FONTAN 15,2

E non sendo máis os asuntos que tratar, dase por rematada a sesión cando son as 09:13  horas do 
día da data, do que eu, secretaria do tribunal dou fe.

María López Docampo 

Severino Abalo Chouza

Dalmiro Núñez Méndez

Jaime López García

María Mariño Poza

